ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 09.11.2005 ԹՎԱԿԱՆԻ N 2244-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.
	Անհրաժեշտություն

	
	 Հայաստանի Հանրապետության կառավարության 09.11.2005թ. «Հայաստանի Հանրապետության Տավուշի մարզի Աղավնավանքի գյուղական համայնքի վարչական սահմանների նկարագիրը հաստատելու, Աղավնավանքի գյուղական համայնքի վարչական սահմաններում գտնվող պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N2244-Ն որոշման մեջ նախատեսված փոփոխությունները բխում են համայնքի շահերից: Համայնքի համար առաջնային խնդիր է դարձել համայնքի մի քանի երիտասարդ ընտանիքների տնամերձ հողամասով ապահովելը և հաշվի առնելով Աղավնավանքի համայնքի ռելիեֆային պայմանները, խնդրի լուծման համար նպատակահարմար է գտնվել օգտագործել ներկայումս չօգտագործվող հողամասեր՝ որոնցից 11-007-020-006 ծածկագրի 0.26 հա-ը ազատ հողամաս է և ծանրաբեռնված չէ շենք-շինություններով, իսկ 11-007-020-009 ծածկագրի 0.01 հա-ն ամբողջ մակերեսով ծանրաբեռնված է քանդման ենթակա խարխուլ շինությամբ: 

  Հաշվի առնելով հողամասերի արդյունավետ օգտագործման անհրաժեշտությունը և այն հանգամանքը, որ նշված տարածքը գյուղապետարանի համար չի օգտագործվում և դրա անհրաժեշտությունը չկա, նպատակահար է այն հանել չմասնավորեցվող հողերի ցանկից և օտարել որպես տնամերձեր: 


	2.
	Ընթացիկ իրավիճակը և խնդիրներ

	
	 Նկատի ունենալով այն հանգամանքը, որ նշված հողամասում պատմամշակութային արժեքների օբյեկտներ չկան,  բնության հատուկ պահպանվող տարածքներից պետական բնական արգելոցներ, բնության պետական արգելավայրեր, բնության հուշարձաններ, ազգային զբոսայգիներ, ծառաբանական զբոսայգիներ, բուսաբանական այգիներ, ինչպես նաև այդ նպատակների համար պահեստավորված տարածքներ չեն, օրենքով պաշտպանվող սանիտարական պահպանության տարածքների սահմանների շրջանում բուժիչ-առողջարանային վայրեր չեն, զբաղեցված չեն պետական սեփականություն հանդիսացող անտառով, պետական մելիորատիվ համակարգերի կամ ջրային ֆոնդի կազմի մեջ մտնող ջրային օբյեկտների հողեր չեն, բնակավայրերում ընդհանուր օգտագործման հողեր չեն, պետության կողմից հաշվառված և գրանցված օգտակար հանածոների տեղադրվածություններ չեն, ծառազուրկ է, դպրոցի կողմից չի օգտագործվում և այլն, ուստի անհրաժեշտ է իրականացնել նշված փոփոխությունները:


	3.
	Տվյալ բնագավառում իրականացվող քաղաքականությունը

	
	Հողամասի նպատակային և արդյունավետ օգտագործում, երիտասարդ ընտանիքների աջակցում:


	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռնի համայնքի վարչական տարածքում գտնվող հողամասերն օգտագործել նպատակին և իրականացնել համայնքի համար առաջնային խնդիր հանդիսացող երիտասարդ ընտանիքներին տնամերձ հողամասով ապահովումը:


	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Տավուշի մարզպետարան, Աղավնավանքի գյուղական համայնք:


	6.
	Ակնկալվող արդյունքը

	
	ՀՀ կառավարության որոշման նախագծի ընդունումը կնպաստի հողամասերի օգտագործման արդյունավետության բարձրացմանը:


	7.
	Այլ տեղեկություններ (եթե այդպիսիք առկա են) - չկան

	«Հայաստանի Հանրապետության կառավարության 2005 թվականի նոյեմբերի 9-ի N 2244-Ն որոշման մեջ փոփոխություններ կատարելու մասին» ՀՀ կառավարության  որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:

	
	«Հայաստանի Հանրապետության կառավարության 2005 թվականի նոյեմբերի 9-ի N 2244-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:



	2
	Տեղեկանք հասարակության մասնակցության  մասին:

	
	«Հայաստանի Հանրապետության կառավարության 2005 թվականի նոյեմբերի 9-ի N 2244-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը քննարկվել է համայնքի ավագանու նիստում:


	3
	Տեղեկանք ծախսերի և եկամուտների մասին

	
	«Հայաստանի Հանրապետության կառավարության 2005 թվականի նոյեմբերի 9-ի N 2244-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:




